
ᐱᔾᔪᑎᖃᖅᑐᖅ:  
ᓚᐃᓴᒥᒃ NWB1NAN0208 – ᑭᒃᑯᑐᐃᓐᓇᓂᑦ ᑐᓴᒻᑎᑦᑎᓂᕐᒧᑦ

ᓴᖅᑭᑎᑕᐅᔪᑦ ᑭᒡᒐᖅᑐᖅᑕᐅᓪᓗᑎᒃ ᓄᓇᕗᑦ ᒐᕙᒪᖓᑦ
ᑖᒃᑯᐊ ᓴᖅᑭᑎᑕᐅᔪᑦ ᑭᒡᒐᖅᑐᐃᔪᖃᖅᖢᓂ ᓄᓇᕗᑦ ᒐᕙᒪᖓᓂᒃ, ᐱᔾᔪᑎᖃᖅᖢᑎᒃ ᑭᒃᑯᑐᐃᓐᓇᓄᑦ ᑐᓴᖅᑎᑦᑎᓂᕆᓇᔭᖅᑕᔅᓯᓐᓄᑦ ᐋᖅᑭᒃᓯᒪᓕᖅᑎᓐᓇᔭᖅᑕᔅᓯᓐᓄᓪᓗ, ᑕᒪᓐᓇᓗ ᑭᖑᓪᓕᖅᐹᖅᓯᐅᑕᐅᓗᓂ ᓴᖅᑭᔮᓕᖅᑎᑦᑎᔾᔪᑕᐅᓂᐊᖅᑐᖅ ᓚᐃᓴᒥᒃ NWB1NAN0208-ᒥᒃ ᐅᑎᖅᑎᑦᑎᔪᒪᓂᕐᒧᑦ ᖃᓄᐃᓕᐅᕐᕕᐅᓚᐅᖅᑳᕋᓂ ᑕᐅᑦᑐᒋᓚᐅᖅᓯᒪᔭᖓᓄᑦ ᓇᓂᓯᕕᒃ ᐅᔭᕋᖕᓂᐊᕐᕕᐅᓚᐅᖅᑐᒧᑦ. ᑭᐅᔪᒪᖕᒥᒐᑦᑕᑦᑕᐅᖅ ᐊᐱᖅᑯᑕᐅᓚᐅᖅᑐᓄᑦ ᐅᕙᑦᑎᓐᓄᑦ ᑲᑎᒪᔨᒋᔭᐅᔪᓂᑦ ᐊᓯᖏᓐᓂᓪᓗ ᑕᒪᑐᒪᓂ ᑕᖅᑭᐅᓵᖅᑐᒥ.

ᓄᓇᕗᑦ ᒐᕙᒪᖓᑦ ᐅᒃᐱᕈᓱᓪᓚᑦᑖᖅᑐᑦ ᐱᒻᒪᕆᐊᓘᓂᖓᓂᒃ ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ ᐃᓄᒃᑎᑑᖓᓗᑎᒡᓗ, ᐱᓗᐊᙳᐊᖅᖢᓂ ᑐᓴᖅᑎᑦᑎᓂᐅᓂᐊᖅᑐᒧᑦ ᐋᖅᑭᒃᓱᖅᑕᐅᓯᒪᔪᒧᑦ ᐅᔾᔨᕈᓱᓕᖅᐹᓪᓕᖅᑎᑦᑎᔪᒪᒧᑦ ᑭᒃᑯᑐᐃᓐᓇᓂᒃ ᑐᑭᖃᑦᑎᐊᖅᑐᒃᑯᓪᓗ ᐃᓚᐅᖁᔨᒧᑦ ᐃᒃᐱᐊᕐᔪᖕᒥᐅᓂᒃ. ᑖᒃᑯᐊ ᓴᖅᑭᑎᑕᐅᔪᑦ ᑐᑭᓕᐅᕆᔨᒧᐊᖅᑕᐅᓯᒪᓕᖅᑐᑦ, ᑭᓯᐊᓂ ᓄᓇᕗᒻᒥ ᐃᒪᓕᕆᔨᒃᑯᑦ ᐱᕕᒃᓴᖃᖅᑎᕝᕕᖓᑦ ᐱᕕᑭᓐᓇᖅᑐᒻᒪᕆᑯᓘᓵᕐᒪᑦ ᐱᔭᕇᕋᓱᒋᐊᒃᓴᒥᒃ ᑕᒪᑐᒥᖓ ᐱᒻᒪᕆᐊᓗᖕᒥᒃ ᐱᓕᕆᐊᖑᔭᕆᐊᖃᖅᑐᒥᒃ. ᑕᐃᒪᑐᖅ ᑐᓂᓯᔪᓐᓇᕐᓂᐊᖅᐳᒍᑦ ᑐᑭᓕᐅᖅᑕᐅᓯᒪᔪᓂᒃ, ᐊᓯᖏᓐᓂᒡᓗ ᐊᑐᖅᑕᐅᔭᕆᐊᖃᕋᔭᖅᑐᓂᒃ ᐃᓄᒃᑎᑐᑦ ᐅᖃᓪᓚᓲᓄᑦ, ᐱᒋᐊᕈᑦᑕ ᑐᓴᖅᑎᑦᑎᓂᕐᒥᒃ ᔫᓂ 3-ᖑᓕᖅᐸᑦ.

1.  ᐱᔭᐅᔪᒪᔪᑦ ᑐᓴᒐᒃᓴᐃᑦ
ᐃ.
ᓄᓇᕗᒻᒥ ᒐᕙᒪᒃᑯᑦ ᐊᑐᖔᕈᓐᓇᖅᑕᖏᓐᓄᑦ ᖃᐅᔨᓴᕐᓂᖅ ᐋᖅᑭᒃᓯᓂᕐᓗ ᖃᓄᐃᑦᑑᓂᐊᕐᒪᖔᑦ

ᓄᓇᕗᑦ ᒐᕙᒪᖓᑦ ᖃᐅᔨᓴᓪᓚᕆᒃᓯᒪᕗᑦ ᐊᑐᖅᑕᐅᖔᕈᓐᓇᑐᐃᓐᓇᕆᐊᓕᖕᓂᒃ ᓯᕗᓂᒃᓴᒥ ᓇᓂᓯᕕᒃ ᐅᔭᕋᖕᓂᐊᕐᕕᐅᓚᐅᖅᑑᑉ ᐃᒡᓗᖁᑎᒋᔭᖏᓐᓄᑦ, ᑕᒪᑐᒧᖓᓗ ᐅᖃᖃᑎᖃᖃᑦᑕᖅᓯᒪᓪᓗᑕ ᑲᔪᓯᑎᖁᓇᓱᒃᖢᒋᓪᓗ ᑕᒪᒃᑯᐊ ᐊᑐᖅᑕᐅᖔᕈᑕᐅᓇᔭᖅᑐᑦ ᐱᔪᒪᓯᒪᔪᓄᑦ ᒐᕙᒪᒃᑯᓐᓂ ᒐᕙᒪᒃᑯᓐᓂᐅᙱᑦᑐᕐᓗ ᑐᑦᑕᕐᕕᒋᔭᐅᔪᓂᑦ. ᐅᔭᕋᖕᓂᐊᕐᕕᖕᓄᑦ ᐊᐅᓚᑦᑎᔩᒃ Breakwater Ltd.-ᑯᓐᓂᑦ CanZinco Ltd.-ᑯᓐᓂᓪᓗ ᐊᔪᕐᓇᖅᑎᑦᑎᙱᑦᑎᐊᖃᑦᑕᖅᓯᒪᔪᒃ ᑐᓴᕈᒪᔭᑦᑎᓐᓄᑦ ᐃᓂᒋᔭᐅᓚᐅᖅᑐᒧᓪᓗ ᐅᐸᒍᓐᓇᖅᑎᑦᑎᐊᖅᑎᑦᑎᓪᓗᑎᒃ. ᐊᒻᒪᓗ, ᖃᖓᑦᑎᐊᓵᒃᑯᑦ ᐊᕐᕚᖅᑑᑉ ᑲᖏᖅᖢᐊᓄᑦ ᓇᐅᑦᑎᖅᓱᖅᑏᐅᓪᓗᑎᒃ ᑲᑎᒪᔨᕋᓛᑦ ᑐᓂᓯᓯᒪᖕᒥᔪᑦ ᐱᐅᔪᓂᒃ ᐃᓱᒪᒋᔭᒃᓴᓂᒃ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ ᐅᖃᖃᑎᒌᒍᑎᒋᔪᓐᓇᖅᑕᖏᓐᓂᒃ. 

ᓄᓇᕗᑦ ᒐᕙᒪᖓᑦ ᓇᖕᒥᓂᖅᑕᐅᖅ ᖃᔅᓯᑲᓪᓚᖕᓂᒃ ᐱᒻᒪᕆᐊᓗᖕᓂᑦ ᖃᐅᔨᓴᕐᓂᖃᖃᑦᑕᖅᓯᒪᔪᑦ ᖃᓄᐃᑦᑑᖕᒪᖔᓪᓗ ᖃᐅᔨᓇᓱᒃᓯᒪᓪᓗᑎᒃ, ᐃᑲᔪᕈᒪᒧᑦ ᓇᖕᒥᓂᖅ ᐃᓛᒃᑰᖅᑐᒥᒃ ᐋᖅᑭᒃᓯᔾᔪᑎᒋᓂᐊᖅᑕᑦᑎᓐᓂᒃ ᑕᒪᑐᒧᖓ:   

· ᐃᔾᔪᒥᒃ ᖃᐅᔨᓴᖅᑐᖃᖅᑎᓪᓗᒍ ᖃᐅᔨᔪᖃᓚᐅᖅᑐᖅ ᑖᒃᑯᐊ ᓄᓇᕗᑦ ᒐᕙᒪᖏᑦ ᐃᓱᒫᓗᒍᑎᖃᕆᐊᖃᕐᓂᖏᓐᓂᒃ ᐃᓄᐃᑦ ᐊᕙᑎᓗ ᖃᓄᐃᙱᑦᑎᐊᕈᓐᓇᕐᓂᖏᓐᓂᒃ, ᐃᓚᖃᓪᓗᐊᖅᖢᓂᓗ ᐊᓯᐊᒍᖔᖅ ᐊᑐᖅᑕᐅᔪᓐᓇᕋᔭᕐᓂᖓᓂᒃ ᖃᐅᔨᓴᕐᓂᕐᒥᒃ, ᐃᓱᒪᒋᔭᐅᓗᑎᒃ ᖃᓄᐃᓕᖓᓕᖅᑎᑦᑎᔪᓐᓇᕐᒪᖔᑕ ᖁᐊᖅᓵᕐᓇᑐᐃᓐᓇᕆᐊᖃᕐᓂᖏᓐᓄᓪᓗ ᖁᑦᑎᒃᑐᒦᓐᓂᖅᓴᐅᓕᖅᑐᑦ ᓴᕕᕋᔭᒃᓴᖅᑕᖃᕐᓂᖏᑦ ᓇᓂᔭᐅᔪᕕᓃᒃ ᐊᕙᑖᓂ ᐃᒡᓗᖁᑎᒋᔭᐅᔪᑦ ᑭᒃᑯᑐᐃᓐᓇᓄᓪᓗ ᐅᐸᒃᑕᐅᓯᒪᕙᒃᑐᑦ ᓇᓂᓯᕕᐅᑉ ᐃᓂᒋᓚᐅᖅᑕᖓᓂ.

· ᐊᔾᔨᒌᙱᕈᓘᔭᖅᑐᓂᒃ ᐊᑐᖅᑕᐅᖔᕈᑕᐅᔪᓐᓇᖅᑐᓂᒃ ᕿᒥᕐᕈᓂᖅ 2001/03-ᒥ ᐲᔭᐃᕝᕕᐅᓚᐅᖅᓯᒪᔪᖅ ᖃᔅᓯᑲᓪᓚᖕᓂᒃ ᐱᓇᔫᑕᐅᔪᒪᔪᓂᒃ ᓈᒻᒪᙱᓐᓂᖏᓐᓄᑦ. ᒐᕙᒪᑐᖃᒃᑯᑦ ᑐᓂᓯᖃᑕᐅᓚᐅᖅᓯᒪᔪᑦ ᐊᑕᐅᑦᑎᑰᖃᑎᖃᖅᖢᑎᒃ ᓄᓇᕗᑦ ᒐᕙᒪᖓᓂᒃ, ᐊᓯᐊᓄᖔᑦ ᐊᑐᖅᑎᑦᑎᔪᓐᓇᕐᓂᕐᒧᑦ ᐅᓂᒃᑲᐅᓯᕐᓂ ᑕᐃᑲᓂ. ᐱᐅᓂᖅᐹᕆᔭᖓ ᖃᓄᐃᓕᖓᓕᖅᑎᔾᔪᑕᐅᓂᐅᑉ ᑕᐃᔅᓱᒪ ᐅᓂᒃᑲᐅᓯᐅᑉ ᐊᑐᕈᓐᓇᑐᐃᓐᓇᕆᐊᖃᕐᓂᖅ ᐅᔭᕋᕐᓂᐊᕐᕕᐅᑉ ᐃᒡᓗᖁᑎᖏᓐᓂᒃ ᐱᓕᕆᕝᕕᒋᔭᐅᑎᓕᕐᓗᒋᑦ ᓴᓇᔨᐅᕙᖕᓂᕐᒧᑦ ᐊᔪᕈᓐᓃᖅᓴᕐᕕᐅᓕᕐᓗᑎᒃ, ᑕᒪᓐᓇᓗ ᖃᐅᔨᓴᒃᑲᓐᓂᕈᒥᓇᑦᑎᐊᒻᒪᕆᓚᐅᕆᓪᓗᓂ ᑕᐃᒪᐃᑦᑐᓐᓇᕋᔭᕐᒪᖔᑦ.    
· ᓄᓇᕗᑦ ᒐᕙᒪᖓᑦ ᖃᐅᔨᓴᓚᐅᕐᒥᔪᑦ ᐃᒡᓗᐃᑦ ᓅᑎᑕᐅᓇᔭᕐᓂᖏᓐᓂᒃ, ᖃᐅᔨᓪᓗᑎᒡᓗ ᑕᒪᓐᓇ ᐊᑐᖅᑕᐅᒃᐸᑦ ᓇᓃᓐᓂᕆᔭᖓᓄᑦ ᑮᓇᐅᔭᖅᑐᓗᐊᕋᔭᕐᓂᖓᓄᓪᓗ ᓈᒻᒪᙱᓐᓂᖓᓂᒃ. ᑕᐃᒃᑯᐊ ᖃᐅᔨᓴᖅᑏᑦ ᓇᓂᓯᓚᐅᕐᒥᔪᑦ ᖁᑦᑎᒃᓯᓯᒪᔪᒥᒃ ᑯᓯᖅᓯᐊᖅᑕᖃᕐᓂᖓᓂᒃ ᐊᓯᖏᓐᓂᒡᓗ ᓴᕕᕋᔭᒃᓴᓂᒃ ᓇᓂᓯᕕᐅᑉ ᐃᒡᓗᖁᑎᖏᑦᑕ ᐃᓗᖏᓐᓂ, ᐅᕙᑦᑎᓐᓂᒡᓗ ᐅᖃᐅᔾᔨᓪᓗᑎᒃ ᐱᑐᐃᓐᓇᐅᙱᑦᑐᒃᑯᑦ ᓴᓗᒻᒪᖅᓴᖅᑕᐅᔭᕆᐊᖃᕐᓂᖏᓐᓂᒃ, ᑕᐃᒃᑯᐊ ᐃᒡᓗᐃᑦ ᐊᑐᖅᑕᐅᒃᑲᓐᓂᓚᐅᙱᓐᓂᖏᓐᓂ, ᓇᒡᕚᖅᑖᖑᓚᐅᙱᓐᓂᖏᓐᓂᓘᓐᓃᑦ ᐊᑐᖅᑕᐅᓂᐊᕐᓗᑎᒃ.

· ᓄᓇᕗᑦ ᒐᕙᒪᖓᑦ ᕿᓂᓚᐅᕐᒥᔪᑦ ᖃᐅᔨᒪᑦᑎᐊᖅᑐᒥᒃ ᑎᒥᒥᐅᑕᖃᓕᕐᓂᕐᒧᑦ ᐱᐅᙱᑦᑐᒥᒃ ᐅᖃᐅᔾᔪᖅᑕᐅᓂᕐᒥᒃ ᖃᐅᔨᓪᓗᑎᒡᓗ, ᑖᓐᓇ ᓴᓗᒻᒪᖅᓴᖅᑕᐅᑦᑎᐊᒻᒪᕆᓚᐅᙱᓐᓂᖓᓂ ᐱᑖᕆᔭᐅᓚᐅᙱᓐᓂᖓᓂᓗ, ᓴᕕᕋᔭᒃᓴᖃᕐᓂᖓ ᑕᒫᓂᕐᕆᔪᒥᒃ ᓇᓂᓯᕕᖕᒥ ᖁᐊᖅᓵᕐᓇᖅᑎᑦᑎᑐᐃᓐᓇᕆᐊᓕᒃ ᑎᒥᒧᑦ, ᐱᓗᐊᙳᐊᖅᖢᓂ ᑕᒪᒃᑯᓄᖓ ᓄᑕᕋᑯᓗᖕᓄᑦ.

· ᖃᖓᑦᑎᐊᓵᒃᑯᑦ ᖃᐅᔨᓴᕐᓂᐅᓚᐅᖅᓯᒪᔪᖅ ᖃᓄᐃᑦᑑᓂᖏᓐᓂᒃ ᒪᓕᒋᐊᓕᖕᓂᒡᓗ ᒪᓕᒃᑐᖃᕋᓗᐊᕐᒪᖔᑦ ᑭᒃᑯᑐᐃᓐᓇᓄᑦ ᐃᓂᒋᔭᐅᓲᓂᒃ ᐊᓯᖏᓐᓂᒡᓗ ᐃᒡᓗᖁᑎᒋᔭᐅᔪᓂᒃ ᓇᓂᓯᕕᖕᒥ ᖃᐅᔨᒪᓕᖅᑐᖃᓚᐅᖅᑐᖅ ᐃᓚᖏᑦ ᓇᓂᓯᕕᖕᒥ ᐃᒡᓗᕐᔪᐊᖁᑎᒋᔭᐅᔪᑦ ᐃᒍᑦᑎᖅᑕᐅᔭᕆᐊᖃᕐᓂᖏᓐᓂᒃ, ᐃᒪᓐᓇ ᐱᔾᔪᑎᖃᑐᐃᓐᓇᖅᖢᑎᒃ, ᓄᑕᐅᙱᓐᓂᖏᓐᓄᑦ ᓱᕋᖅᑎᖅᐸᓪᓕᐊᑐᐃᓐᓇᕐᓂᖏᓐᓄᓪᓗ. ᑕᐃᒃᑯᓄᖓ ᐃᒡᓗᕐᔪᐊᓄᑦ ᐃᓱᒪᒋᔭᐅᓯᒪᔪᓄᑦ ᐊᑐᒃᑲᓐᓂᖅᑎᑕᐅᔪᓐᓇᕐᓂᖏᓐᓂᒃ, ᑕᒪᓐᓇ ᖃᐅᔨᓴᕐᓂᐅᓚᐅᖅᑐᖅ ᓇᓗᓇᕈᓐᓃᖅᑎᑦᑎᕗᖅ ᒥᓕᐊᖏᓐᓃᑦᑐᓂᒃ ᑮᓇᐅᔭᓂᒃ ᐊᑐᖅᑐᖃᕆᐊᖃᕋᔭᕐᓂᖓᓂᒃ ᑕᒪᒃᑯᐊ ᐃᒡᓗᕐᔪᐊᑦ ᐅᓪᓗᒥᒧᑦ ᐊᖑᒻᒪᑎᔪᓂᒃ ᖁᐊᖅᓵᕐᓇᙱᓐᓂᕐᒧᑦ ᐊᐅᓚᑦᑎᐊᕈᓐᓇᕐᓂᕐᒧᓪᓗ ᐊᑐᖅᑕᐅᕙᒃᑐᓂᒃ. ᑕᒪᓐᓇ ᖃᔅᓯᑐᕐᓂᐊᕋᓱᒋᔭᐅᓂᖓ ᐃᓚᓯᒪᙱᑦᑐᖅ ᖄᒃᑲᓐᓂᐊᒍᑦ ᐊᑭᓕᖅᓱᒐᒃᓴᙳᕈᓐᓇᖅᑐᓂᒃ ᐱᑐᐃᓐᓇᐅᙱᑦᑐᒃᑯᑦ ᓴᓗᒻᒪᖅᓴᐃᓂᐊᕐᓗᓂ ᓴᐳᔾᔨᓯᒪᔪᒪᒧᑦ ᑭᒃᑯᑐᐃᓐᓇᐃᑦ ᖃᓄᐃᙱᑦᑎᐊᕐᓂᖏᓐᓄᑦ.

· ᑭᖑᓪᓕᖅᐹᒥᒃ, ᓄᓇᕗᑦ ᒐᕙᒪᖓᑦ ᖃᐅᔨᒋᐊᒃᑲᓐᓂᕐᓂᖃᓚᐅᖅᑐᑦ ᐊᕐᕌᓂ, ᖃᐅᔨᓴᑦᑎᐊᕈᒪᒧᑦ ᐊᑐᖅᑕᐅᓇᔭᕐᓂᖏᑦ ᐅᔭᕋᕐᓂᐊᕐᕕᐅᓚᐅᖅᑑᑉ ᐃᒡᓗᕐᔪᐊᖁᑎᖏᑦ ᑐᑦᑕᕐᕕᒋᔭᐅᓗᓂ ᓴᓇᔨᐅᕙᖕᓂᕐᒧᑦ ᐊᔪᕈᓐᓃᖅᓴᕐᕕᐅᓗᑎᒃ ᐊᒻᒪᑦᑕᐃᓐᓇᖅ ᓱᓕ, ᐊᑭᖏᑦ ᑕᐃᒪᐃᑦᑐᙳᖅᑎᓪᓗᒋᑦ ᑲᔪᓯᑎᓐᓂᐊᕐᓗᒋᓪᓗ ᑕᐃᒪᐃᓕᐅᕕᐅᓕᖅᑎᓪᓗᒋᑦ ᐊᖏᔪᒻᒪᕆᐊᓘᖕᒪᑕ, ᐱᓗᐊᙳᐊᖅᖢᓂ ᓄᑖᙳᖅᑎᖅᑕᐅᔭᕆᐊᖃᓂᖏᓐᓄᑦ ᐃᓂᒋᔭᐅᔪᒃᓴᑦ ᐱᖁᑎᒋᓇᔭᖅᑕᖏᓪᓗ ᐃᓱᒪᒋᔭᐅᖃᓯᐅᔾᔭᐅᒃᐸᑕ. ᑕᐅᑐᖅᑯᖅᑕᐅᔪᒥᑦ ᑕᐅᑐᒐᖃᓪᓗᐊᑕᖅᖢᓂ ᐊᔪᕈᓐᓃᖅᓴᖅᑎᑦᑎᕙᖕᓂᕐᒥᒃ ᐱᐅᑦᑎᐊᖅᑐᓂᒃ, ᑕᒪᒃᑯᐊ ᑮᓇᐅᔭᐃᑦ ᐊᑐᖅᑕᐅᑦᑎᐊᒻᒪᕆᖕᓂᖅᓴᐅᓇᔭᖅᑐᑦ ᐃᓄᖕᓄᑦ, ᐊᔪᕈᓐᓃᖅᓴᕐᓂᕐᒧᓪᓗ, ᐃᒡᓗᕐᔪᐊᑐᐃᓐᓇᐅᙱᑦᑐᓄᑦ.

ᓄᓇᕗᑦ ᒐᕙᒪᖓᑦ ᐃᓕᓴᖅᓯᕗᑦ ᐃᒡᓗᕐᔪᐊᖁᑎᒋᔭᐅᔪᑦ ᓇᓂᓯᕕᖕᒥ ᐊᑐᖅᑕᐅᑦᑎᐊᖃᑦᑕᖅᑐᒻᒪᕆᐅᓯᒪᓂᖏᓐᓂᒃ ᓇᓂᓯᕕᐅᑉ ᐅᔭᕋᖕᓂᐊᕐᓂᕐᒧᑦ ᐊᐅᓚᓂᕆᔭᖓᓄᑦ, ᖃᔅᓯᑲᓪᓛᓗᖕᓄᓪᓗ ᐃᓄᖕᓄᑦ ᐃᒃᐱᐊᕐᔪᖕᒥᐅᓄᑦ, ᖃᔅᓯᑲᓪᓚᖕᓄᑦ ᐊᕐᕌᒍᓄᑦ.   

ᑭᓯᐊᓂ, ᖃᓄᐃᓕᖓᖁᔭᐅᒻᒪᕆᖕᓂᖓ ᑕᒪᐃᓐᓂᑦ ᖃᐅᔨᒋᐊᕐᕕᒋᓯᒪᔭᑦᑎᓐᓂᑦ ᐱᔭᐅᔪᒪᔪᖅ ᐊᑕᖐᑦᑎᐊᖅᓗᓂ ᐊᕙᑎᒥᒃ ᖃᓄᐃᓕᖓᖅᑳᓚᐅᖅᓯᒪᓂᖓᓄᑦ ᐅᑎᖅᑎᑦᑎᓂᖅ ᒫᓐᓇᒃᑯᑦ ᓯᕗᓪᓕᖅᐸᐅᔾᔭᐅᔭᕆᐊᖃᕐᓂᖓᓂᒃ. ᑕᐅᑐᖅᑰᓚᐅᖅᓯᒪᔭᕗᑦ ᑲᔪᓯᑎᑦᑐᒪᓚᐅᖅᓯᒪᔭᕋᓗᐊᕗᑦ ᓇᓗᓇᕈᓐᓃᖅᑐᖅ ᑎᑭᑕᒃᓴᐅᙱᓐᓂᖓᓂᒃ. ᑭᓇᑐᐃᓐᓇᕐᒥᒃ ᑕᒻᒪᕐᓂᖓᓄᑦ ᑕᐃᒪᐃᑎᑕᐅᙱᒃᑲᓗᐊᖅᖢᓂ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᖁᐊᖅᓵᕐᓇᖅᑕᐃᓕᒪᑎᑦᑎᓂᕐᒧᑦ, ᒪᓕᒋᐊᓕᖕᓂᒡᓗ ᒪᓕᒋᐊᒃᓴᖅ ᐊᑲᐅᙱᓕᐅᕈᑏᑦ ᓴᖅᑭᑉᐸᓪᓕᐊᓯᒪᖕᒪᑕ ᐊᕐᕌᒍᓂ ᐊᑐᓵᖅᑐᓂ, ᑖᒃᑯᐊᓗ ᓄᓇᕗᑦ ᒐᕙᒪᒃᑯᖏᑦ, ᐃᓄᑑᓗᑎᒃ ᑕᒪᑐᒥᖓ ᐊᑭᓕᖅᓱᐃᔪᓐᓇᙱᓚᑦ ᐋᖅᑭᒃᓱᖅᑕᐅᑎᓪᓗᒋᓪᓗ.   

ᐊᒻᒪᓗᑦᑕᐅᖅ, ᐊᖏᖃᑎᒋᕙᕗᑦ ᐊᑐᖅᑕᐅᕙᓪᓕᐊᓇᔭᖅᑐᑦ ᐃᓚᑰᙱᑦᑐᒥᒃ ᑕᐅᑦᑐᒋᓚᐅᖅᑕᖓᓄᑦ ᐅᑎᖅᑎᑦᑎᓂᖅ ᑕᐃᒪᐃᓕᐅᖅᑕᐅᔪᒪᓯᒪᔪᖅ ᐅᑎᖅᑎᑦᑎᓂᕐᒧᑦ ᒪᑐᔭᐅᒻᒪᕆᖕᓂᖓᓄᓪᓗ ᐱᕙᒌᔭᕈᑕᐅᓯᒪᔪᑦ Breakwater Ltd.-ᑯᓐᓄᑦ, ᐊᒻᒪᓗᑐᖅ ᑕᐃᒪ ᐅᖃᖃᑎᒋᔪᓐᓇᑦᑎᐊᕐᓂᐊᖅᐸᕗᑦ ᐱᓕᕆᖃᑎᒋᓗᒋᓪᓗ Breakwater Ltd-ᑯᑦ ᐊᐅᓚᓪᓗᒍ ᐃᑲᔪᖅᑐᕐᓗᒍᓗ ᐊᑐᓕᖅᑎᑕᐅᓂᖓ.
ᐃ.
ᑎᑎᕋᖅᓯᒪᓂᖏᑦ ᓄᓇᕗᑦ ᒐᕙᒪᖓᑕ ᓇᖕᒥᓂᕆᔭᖏᑦ ᐃᒡᓗᕐᔪᐊᑦ

ᖃᐅᔨᒪᑎᓪᓗᑎᑦ, ᓄᓇᕗᑦ ᒐᕙᒪᖓᑦ ᑲᒪᒋᔭᖃᖃᑦᑕᖅᑐᖅ ᐊᑕᐅᑦᑎᒃᑯᑦ ᐊᖏᔪᒥᒃ ᐊᓯᐊᖏᓐᓄᑦ ᐱᑖᕆᑎᑕᐅᔪᒥᒃ ᓄᓇᒥᒃ ᓇᓂᓯᕕᖕᒥ. ᓄᓇᕗᑦ ᒐᕙᒪᖓᑦ ᓇᓗᓇᐃᒻᒪᕆᒃᐳᑦ ᑲᒪᒋᔭᖃᖃᑦᑕᕐᓂᕐᒥᓂᒃ ᐅᑯᓂᖓ ᐃᒡᓗᕐᐊᖁᑎᒋᔭᐅᔪᓂᒃ ᐱᖁᑎᒋᔭᐅᔪᓂᒃ ᐃᓂᖃᖅᑐᓂᒃ ᓇᓂᓯᕕᖕᒥ ᖃᓂᒋᔭᖓᓂᓗ, ᐃᓚᖃᖅᖢᓂ ᑕᒪᓐᓇ ᐃᓗᓕᖏᓐᓂᒃ ᐊᒃᑐᐊᓂᓕᖕᓂᒡᓗ ᐱᖁᑎᒋᔭᐅᔪᓂᒃ:

· ᐃᒃᐱᐊᕐᔪᖕᒥ ᒥᑦᑕᕐᕕᒃ, (ᑕᐃᓐᓇ ᓇᐃᑦᑐᑯᓘᙱᖔᖅᑐᖅ);

· ᐊᖅᑯᑏᑦ;

· ᐃᒥᖅᑕᕈᑕᐅᕙᒃᑐᑦ ᑲᑎᖅᔪᐃᔾᔪᑕᐅᕙᒃᑐᓪᓗ ᐃᒪᕐᒥᒃ;

· ᓱᓪᓗᓕᒃ ᑭᓈᓗᖕᒧᓪᓗ ᑲᒪᒋᔭᖃᕐᕕᒃ ᐃᒡᓗᕐᔪᐊᖅ;

· ᓄᓇᓖᑦ ᐅᐸᒐᓪᓗᐊᑕᖓᑦ;

· ᐱᖓᓱᓂᒃ ᐹᓕᒃ ᓄᓇᓯᐅᑎᖃᕐᕕᒃ;

· 19-ᖑᓪᓗᑎᒃ ᐃᒡᓗᕐᔪᐊᕆᔭᐅᕙᒃᑐᑦ (3-ᑲᓐᓃᑦ ᐃᒡᓗᕐᔪᐊᑦ ᐊᑐᖅᑐᐊᖅᑕᐅᔪᑦ).

ᓄᓇᕗᑦ ᒐᕙᒪᖓᑕ ᖃᐅᔨᓴᕐᓂᕆᔭᖓᑦ ᓇᓗᓇᕈᓐᓃᖅᑎᑦᑎᓚᐅᕐᒥᔪᖅ ᑕᐃᓐᓇ ᑐᒃᓯᐊᕐᕕᒃ ᓇᓂᓯᕕᖕᒦᑦᑐᑦ ᑭᒃᑯᑐᐃᓐᓇᓂᑦ ᐱᒋᔭᐅᙱᓐᓂᖓᓂᒃ. 2002-ᖑᑎᓪᓗᒍ ᐋᖏᓕᒃᑲᒥᐅᓄᑦ ᐊᔪᕆᖅᓱᐃᔨᕐᔪᐊᒃᑯᑦ ᐅᑭᐅᖅᑕᖅᑐᒥ ᓇᓗᓇᐃᖅᓯᓚᐅᖅᓯᒪᔪᑦ ᐃᓱᒪᒋᔭᖃᕐᓂᕐᒥᓂᒃ ᑕᐃᔅᓱᒥᖓ ᑐᒃᓯᐊᕐᕕᖕᒥᒃ ᐃᓗᓕᖏᓐᓂᒡᓗ, ᑭᓯᐊᒥ ᓄᖅᑲᕈᑎᖃᓕᓚᐅᖅᑐᑦ ᐃᓱᒫᓗᑎᒃᓴᓄᑦ ᐋᖅᑭᒃᓯᒪᙱᑦᑐᓄᑦ ᓱᓕ ᒪᑯᓄᖓ, ᓴᓗᒻᒪᖅᓴᖅᑕᐅᔭᕆᐊᖃᕐᓂᖓᓄᑦ, ᓅᑎᑕᐅᔭᕆᐊᖃᕐᓂᖓᓄᑦ, ᓄᑖᙳᕆᐊᖅᑕᐅᔭᕆᐊᖃᕐᓂᖓᓄᑦ ᐊᑭᒋᓇᔭᖅᑕᖏᓐᓄᑦ ᐃᖅᑲᖅᑐᐃᕕᒃᑰᖅᑎᑕᐅᑐᐃᓐᓇᕆᐊᖃᕐᓂᕐᒥᒡᓗ.

ᑎ. ᖃᐅᔨᒋᐊᒃᑲᓐᓂᕐᓂᖅ 2002-ᖑᑎᓪᓗᒍ ᐃᓄᖕᓄᑦ-ᐊᕙᑎᒧᑦ ᐊᒃᑐᖅᓯᓇᔭᕐᓂᖓᓄᑦ ᖃᐅᔨᓴᕐᓂᕆᔭᐅᔪᖅ

ᐊᐅᒡᒎᓯᑎ 2002-ᖑᑎᓪᓗᒍ, ᓄᓇᕗᑦ ᒐᕙᒪᖓᑦ ᑐᓂᓯᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥᓗ ᐊᒃᑐᖅᓯᓂᐊᕐᓂᕐᒧᑦ ᖃᐅᔨᓴᒃᑲᓐᓂᖅᑏᑦ ᑲᑎᒪᔨᖏᓐᓄᑦ ᑕᕐᕋᖏᓐᓂᒃ ᑳᓐᑐᓛᖃᖅᑎᓚᐅᖅᑕᑦᑕ ᐅᓂᒃᑲᐅᓯᖏᓐᓂᒃ,  “ᓇᓂᓯᕕᒃᑕᖃᓚᐅᖅᓯᒪᓂᖓᓂᒃ ᐊᒃᑐᖅᓯᓂᖓ ᐃᒃᐱᐊᕐᔪᖕᒥᐅᓂᒃ: ᐃᓄᖕᓂᒃ-ᐊᕙᑎᒥᒃ ᐊᒃᑐᖅᓯᓂᕐᒧᑦ ᖃᐅᔨᓴᕐᓂᖅ”.  

ᓄᓇᕗᑦ ᒐᕙᒪᖓᑕ ᑭᐅᓂᖏᑦ ᐱᓕᕆᓇᓱᖕᓂᖏᓪᓗ ᐱᒋᐊᖅᑕᐅᓕᓚᐅᖅᑐᑦ ᑕᐃᒪᐃᓕᐅᖅᑐᖃᓚᐅᖅᑎᓪᓗᒍ. ᐱᓕᕆᐊᕆᔭᐅᕙᒃᑐᑦ ᓲᕐᓗ ᐃᖅᑲᓇᐃᔭᖅᑎᐅᓪᓗᓂ ᒪᓕᒃᑕᐅᕙᒃᑐᑦ, ᓂᖃᐃᓱᖅᑐᓕᕆᓂᖅ, ᐃᒡᓗᖃᖅᑎᑦᑎᓂᖅ, ᓄᓇᓕᖕᓂᓗ ᐱᕙᓪᓕᐊᑎᑦᑎᓂᖅ ᓴᖅᑭᑎᑦᑎᓚᐅᖅᑐᑦ ᓄᓇᓕᖕᓄᑦ ᑐᓴᖅᑎᑦᑎᒃᑲᓐᓂᕈᓐᓇᕐᓂᕐᒥᒃ ᐱᔨᑦᑎᕋᕈᓐᓇᕐᓂᕐᒥᒡᓗ, ᑕᐃᓐᓇ ᐅᔭᕋᕐᓂᐊᕐᕕᒃ ᒪᑐᔭᐅᕙᓪᓕᐊᓕᖅᑎᓪᓗᒍ ᓯᑎᐱᕆ 2002 ᐃᓱᐊᓂ. ᒪᐅᖓᑦᑎᐊᖅ ᐱᓕᕆᐊᖑᓚᐅᑲᒍᓐᓇᖅᑐᑦ ᓲᕐᓗ ᓴᓇᙳᐊᕐᓂᖅ ᓴᓇᓗᒃᑕᐅᕙᒃᑐᓂᒡᓗ ᑎᑎᕋᐅᔭᕐᓂᒃᑯᒃ ᓂᐅᕐᕈᑎᖃᕈᓐᓇᕐᓂᕐᒧᑦ ᐱᒋᐊᖅᑕᐅᑎᑕᐅᓚᐅᖅᑐᑦ ᐱᐅᓯᒋᐊᖅᑕᑲᐅᑎᒋᓇᓱᒃᖢᑎᒡᓗ ᐃᓄᖕᓄᑦ-ᐊᕙᑎᒧᓪᓗ ᑲᑎᒪᔨᕋᓛᑦ ᐋᖅᑭᒃᑕᐅᓚᐅᖅᓯᒪᔪᑦ ᑕᐃᔅᓱᒪᓂ, ᐃᓚᖃᖅᖢᑎᒃ ᓄᓇᕗᑦ ᒐᕙᒪᖓᓂᒃ ᕼᐋᒻᓚᒃᑯᓐᓄᓪᓗ ᐃᓚᒋᔭᐅᔪᓂᒃ, ᐋᖅᑭᓱᐃᔪᒪᒧᑦ ᐊᕗᖓᑲᓪᓚᐅᓂᖅᓴᖅ ᑭᐅᔾᔪᑕᐅᓂᐊᖅᑐᓂᒃ ᒪᓕᒃᑐᓂᒃ ᐱᔭᐅᔪᒪᓯᒪᔪᓄᑦ ᐊᑐᖅᑕᐅᔪᒪᓯᒪᔪᓄᓪᓗ ᐃᒃᐱᐊᕐᔪᖕᒥᐅᓂᑦ.

2002-ᒥᑦ ᐱᒋᐊᖅᖢᓂ, ᐃᓄᖕᓄᑦ-ᐊᕙᑎᒧᑦ ᐱᔭᕆᐊᒃᖠᑎᑦᑎᔩᑦ ᐊᑐᓕᖅᑎᑦᑎᓯᒪᔪᑦ, ᐃᑲᔪᖅᓯᒪᔪᑦ, ᓯᕗᓂᒃᓴᒥᓘᓐᓃᑦ ᖃᓄᐃᓕᐅᕈᒪᓯᒪᔪᑦ, ᖃᔅᓯᑲᓪᓚᖕᓂᒃ ᐱᓕᕆᐊᖑᔪᓐᓇᖅᑐᓂᒃ ᓴᖅᑭᑎᑕᐅᓯᒪᔪᓂᒃ ᓄᓇᓕᖕᓂᒃ ᐊᔪᙱᑉᐹᓪᓕᖅᑎᑦᑎᓂᕐᒥᒃ, ᐃᑲᔪᖅᑐᖅᓯᒪᓪᓗᑎᒡᓗ ᑮᓇᐅᔭᓂᒃ ᐱᕈᖅᓴᐃᓇᓱᖕᓂᕆᔭᐅᔪᒥᒃ ᓇᖕᒥᓂᕆᔭᐅᔪᓂᒡᓗ ᐱᕙᓪᓕᐊᑎᑦᑎᓂᕐᒧᑦ, ᐊᒻᒪᓗ ᒥᑭᒡᓕᑎᑦᑎᓇᓱᖕᓂᕐᒥᒃ ᐱᐅᙱᑦᑐᓂᒃ ᐊᒃᑐᖅᓯᓂᐅᓇᔭᖅᑐᓂᒃ ᓇᓗᓇᐃᖅᑕᐅᓚᐅᖅᑐᓂᒃ 2002-ᒥ ᖃᐅᔨᓴᖅᑐᖃᖅᑎᓪᓗᒍ. ᓄᓇᕗᑦ ᒐᕙᒪᖓᑕ ᐊᑐᖃᑦᑕᖅᓯᒪᔭᖏᑦ ᐃᒃᐱᐊᕐᔪᖕᒥ 2002-ᒥᑦ ᐱᒋᐊᖅᖢᓂ, ᓇᓗᓇᕈᓐᓃᖅᑎᑦᑎᓯᒪᕗᑦ ᐃᓄᖕᓄᑦ-ᐱᕙᓪᓕᐊᓂᕐᒧᑦ ᖁᐊᖅᓵᕐᓇᖅᑐᖃᑐᐃᓐᓇᕆᐊᖃᕐᓂᖓᓂᒃ ᓄᓇᓕᖕᓂ ᓇᓂᓯᕕᒃ ᒪᑐᓚᐅᖅᑎᓪᓗᒍ.   

ᐃᓚᖏᑦ ᐃᓄᖕᓄᑦ-ᐱᕙᓪᓕᐊᓂᕐᒧᑦ ᐱᓕᕆᐊᖑᓂᐊᓕᖅᑎᑕᐅᔪᑦ ᑲᔪᓯᑎᑕᐅᓯᒪᓕᖅᖢᑎᒃ ᐱᒋᐊᖅᑕᐅᕙᓪᓕᐊᓂᐊᓕᖅᖢᑎᒡᓘᓐᓃᑦ ᐃᒃᐱᐊᕐᔪᖕᒥ 2002-ᑦ ᐱᒋᐊᖅᑕᐅᓂᑰᓪᓗᑎᒃ ᒪᑯᐊᖑᕗᑦ:

	ᐱᓕᕆᐊᖑᔪᖅ ᐱᒋᐊᖅᑕᐅᔪᒪᔪᕐᓘᓐᓃᑦ
	ᖃᓄᐃᓕᖓᓕᖕᓂᖓ

	ᓄᓇᓕᖕᓂ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᔪᒪᓂᕐᒧᑦ ᐱᓇᓱᐊᕈᓯᕆᔭᐅᔪᒥ ᐱᒋᐊᖅᑕᐅᔪᑦ
	ᐱᓕᕆᐊᖑᓯᒋᐊᓚᐅᖅᑐᖅ 2003-ᒥ

	ᓄᓇᓕᖕᓂ ᐊᔪᖅᑕᖃᕈᓐᓃᕐᓂᕐᒧᑦ ᐱᕙᓪᓕᐊᑎᑦᑎᓂᖅ:  CESO ᐅᖃᐅᔪᐃᔨᒧᑦ ᐱᒋᐊᖅᑕᐅᓯᒪᔪᑦ; ᐊᕗᖓᑲᓪᓚᐅᓂᖅᓴᖅ ᐱᕙᓪᓕᐊᔪᒪᓂᕐᒧᑦ ᐱᒋᐊᖅᑕᐅᓯᒪᔪᑦ; ᓲᕐᓗ ᓄᑖᙳᕆᐊᖅᑎᓪᓗᒋᑦ ᓄᓇᓕᖕᓂ ᐱᕙᓪᓕᐊᔪᒪᓂᕐᒧᑦ ᐱᔭᕆᐊᒃᖠᑎᑦᑎᔩᑦ; ᐃᑲᔪᕈᒪᒧᑦ ᐃᒃᐱᐊᕐᔪᖕᒥᐅᓂᒃ ᐱᔪᓐᓇᖅᓯᔪᓐᓇᖅᓯᑎᓪᓗᒋᑦ ᓄᓇᕗᑦ ᒐᕙᒪᖓᑕ ᒐᕙᒪᑐᖃᒃᑯᓪᓗ ᑮᓇᐅᔭᖁᑎᖏᓐᓂᒃ ᐱᓇᔪᒡᕕᒋᔪᓐᓇᖅᑕᒥᓂᑦ…
	ᐱᒋᐊᖅᑕᐅᓚᐅᖅᓯᒪᔪᖅ 2003-ᖑᑎᓪᓗᒍ 10-ᓄᑦ CESO ᐊᑭᓕᖅᓱᖅᑕᐅᓇᑎᒃ ᐳᓛᕆᐊᑐᕕᓃᑦ, ᐅᓂᒃᑲᐅᓯᐅᖅᖢᑎᒡᓗ.

	ᐃᑲᔪᖅᑐᕐᓂᖅ ᓄᓇᓕᖕᓂᒃ ᑐᙵᕕᓕᖕᓂᒃ ᐱᕙᓪᓕᐊᓂᕐᒧᑦ ᐱᓕᕆᐊᖑᓇᓱᒃᑐᓄᑦ: ᐃᑲᔪᖅᑐᕐᓂᖅ ᓄᓇᓕᖕᓂ ᓇᖕᒥᓂᕆᔭᐅᔪᒥᒃ ᐃᒃᐱᐊᕐᔪᖕᒥᐅᓄᑦ ᐱᕙᓪᓕᐊᓂᕐᒧᑦ ᑯᐊᐳᕇᓴᒋᔭᐅᔪᒥᒃ, ᐊᓯᖏᓐᓄᓪᓗ ᐊᔾᔨᑲᓴᖏᓐᓄᑦ ᐱᓕᕆᐊᖑᔪᒪᓯᒪᔪᓄᑦ ᓲᕐᓗ, ᓄᓇᕗᒻᒥ ᒪᒃᑯᒃᑐᓄᑦ ᐱᓕᕆᓂᖅ, ᐊᓯᖏᓐᓄᓪᓗ ᓄᓇᓕᖕᓂ ᑮᓇᐅᔾᔭᒃᓴᕋᓱᒃᑎᐅᙱᑦᑐᓄᑦ ᑲᑐᔾᔨᖃᑎᒌᖑᔪᓄᑦ.
	ᒫᓪᓇᒃᑯᑦ ᑲᔪᓯᕙᓪᓕᐊᔪᖅ

	ᐳᓚᕋᖅᑐᓕᕆᓂᕐᒧᑦ ᓴᓇᔭᐅᕙᒃᑐᓄᓪᓗ ᓂᐅᕐᕈᑎᖃᕐᓂᕐᒧᑦ ᐅᔾᔨᕐᓇᖅᓯᑎᑦᑎᓂᕐᒧᓪᓗ. ᐱᐅᓂᖅᓴᒃᑯᑦ ᐅᖃᖃᑎᖃᖃᑦᑕᕐᓂᒃᑯᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᒃ ᐊᓯᖏᓐᓄᓪᓗ ᐱᓕᕆᖃᑎᒋᔭᐅᓇᔭᖅᑐᓄᑦ.
	ᓴᓇᙳᐊᒐᓕᐅᕈᓐᓇᕐᓂᖅ ᐱᒋᐊᖅᑕᐅᓚᐅᖅᓯᒪᔪᖅ 2002-ᒥ; ᐊᖏᔪᒻᒪᕆᖕᒥᒃ ᓴᓇᐅᒐᕐᓂᒃ ᑕᑯᓴᕈᖅᑎᑦᑎᔪᖃᓚᐅᖅᑐᖅ ᑕᑯᔭᖅᑐᖅᑕᐅᖃᑦᑕᕐᓂᐊᖅᑐᓂᒃ ᐴᑦ, ᐊᓐᑎᐅᕆᐅ-ᒥ, 2003-ᖑᑎᓪᓗᒍ

	ᓄᓇᓕᖕᓂ ᐱᕙᓪᓕᐊᓂᖅ ᓄᓇᓕᒃᑎᒍᑦ ᐊᐅᓚᑦᑎᓂᒃᑯᑦ ᓂᐅᕐᕈᑎᖃᕐᓂᕐᓗ ᖃᐅᔨᒃᑲᐃᓗᓂ ᐊᕐᕋᒍᑕᒫᑦ ᐊᑐᖅᑕᐅᖃᑦᑕᖅᑐᒥᒃ ᓇᓂᓯᕕᖕᒥᑦ ᐅᓐᓄᐊᒃᑯᑦ ᐅᓪᓚᐅᔭᕐᓂᕐᒥᒃ ᑮᓇᐅᔾᔭᒃᓴᕋᓱᖕᕕᐅᙱᖦᖢᓂ ᐱᓕᕆᐊᖑᖃᑦᑕᕐᓂᖓᓂᒃ, ᓄᑖᖅ ᒪᒃᑯᒃᑐᓄᑦ ᐹᔅᑭᒃᐹᓪ-ᕕᒃᓴᖅ ᐱᒋᐊᖅᑕᐅᓯᒪᓕᖅᑐᖅ, ᐊᓯᖏᓪᓗ ᐊᔾᔨᑲᓴᖏᑦ ᐱᒋᐊᖅᑕᐅᔪᒪᔪᑦ
	ᐱᓕᕆᐊᖑᓯᒋᐊᓚᐅᖅᑐᖅ 2003-ᒥ


	ᓇᐃᑦᑐᑦ ᐃᖅᑲᓇᐃᔭᒐᒃᓴᒃᑲᓐᓃᑦ, ᐅᑎᖅᑎᑦᑎᓂᕐᒧᑦ, ᐅᕿᖖᒋᑦᑐᓄᑦ ᐃᖏᕐᕋᔾᔪᑎᓄᑦ ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᕐᓂᖅ
ᐃᒃᐱᐊᕐᔪᖕᒥᐅᑦ ᐃᖅᑲᓇᐃᔮᖃᓕᕈᓐᓇᕐᓂᐊᕐᒪᑕ, ᐃᓕᓐᓂᐊᒃᑲᓐᓂᕐᓗᑎᒡᓘᓐᓃᑦ ᓇᓂᓯᕕᖕᒥ ᐊᓯᐊᓂᓘᓐᓃᑦ.  
	ᐅᕿᖖᒋᑦᑐᓄᑦ ᐃᖏᕐᕋᔾᔪᑎᓄᑦ ᐊᐅᓚᑦᑎᔨᐅᓂᕐᒧᑦ ᐱᓕᕆᐊᒃᓴᖅ ᓴᖅᑭᕝᕕᒃᓴᖓ ᑭᖑᕙᕆᐊᕆᐊᖃᓚᐅᕐᒪᑦ. ᓯᕗᓪᓖᒃ ᒪᕐᕉᒃ ᐃᖅᑲᓇᐃᔮᒃᓴᕐᓄᑦ ᐃᓕᓐᓂᐊᒐᒃᓵᒃ ᐱᐊᓂᒃᑕᐅᓚᐅᖅᑑᒃ ᑕᒪᑐᒪᓂ ᐊᕐᕌᒍᒥ 

	ᓄᓇᓖᑦ ᖃᓄᐃᖖᒋᑦᑎᐊᕐᓂᖓ ᐱᔪᒪᓂᖓ ᐱᔨᑦᑎᕋᕐᓂᖓᓄᓪᓗ ᓴᖅᑭᑎᑦᑎᓂᖓ ᒪᒥᓴᕆᐊᓕᖕᓄᑦ, ᐊᑐᕐᓂᕐᓗᒃᑕᐅᕙᒃᑐᓄᑦ ᐊᑐᖅᐸᒃᑐᓄᑦ, ᓇᖕᒥᓂᖅ ᐱᒃᑯᒋᔪᓐᓇᕐᓂᖓ ᓂᖖᒐᒃᑕᐃᓕᒪᓂᕐᒧᓪᓗ ᐊᑲᐅᖖᒋᓕᐅᕈᑕᐅᕙᒃᑐᑦ.
	ᒫᓐᓇᒃᑯᑦ ᑲᔪᓯᕙᓪᓕᐊᔪᖅ

	ᑲᔪᓰᓐᓇᖅᑐᖅ ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᕐᓂᖓ ᑲᒪᒋᔭᖃᕈᒪᒧᑦ ᐊᐅᓚᑦᑎᔪᒪᒧᑦ ᓇᑭᖖᒑᕈᓘᔭᖅᑐᑦ ᐱᓕᕆᖃᑎᒌᖕᓂᕆᓇᔭᖅᑕᖓᓄᑦ ᐃᑲᔪᖅᑎᒌᖕᓂᕆᓇᔭᖅᑕᖓᓄᓪᓗ ᐃᒃᐱᐊᕐᔪᖕᒥᐅᓂᒃ, ᐊᑐᕐᓗᑎᒃ ᐊᔾᔨᒌᖖᒋᑦᑐᓂᒃ ᐊᑐᒐᒃᓴᓂᒃ ᐃᖅᑲᓇᐃᔮᒃᓴᓂᒡᓗ, ᓲᕐᓗ ᐆᒃᑑᑎᒋᓗᒍ ᐊᕐᕚᖅᑑᑉ ᑲᖏᖅᖢᐊᑕ ᖃᐅᔨᓴᕐᑕᐅᓂᖓᓄᑦ ᑲᑎᒪᔩᑦ
	ᑲᔪᓰᓐᓇᖅᑐᖅ 2002ᒥᑦ


ᐃᓄᖕᓄᑦ-ᐱᕙᓪᓕᐊᓂᕐᒧᓪᓗ ᑲᑎᒪᔨᖏᑦ ᐱᓕᕆᐊᒃᓴᖃᒃᑲᓐᓂᕐᒪᑕ ᐱᓕᕆᐊᕆᔪᒪᔭᒥᓂᒃ ᓯᕗᓂᒃᓴᒥ. ᐅᒃᐱᕈᓱᖕᒪᑕ ᐃᒃᐱᐊᕐᔪᒃ ᐱᔭᕆᐊᖃᕐᓂᐊᕐᓂᖓᓂᒃ ᐊᑯᓂᐅᓂᖅᓴᒧᑦ ᐃᑲᔫᑎᒃᓴᓂᒃ ᐃᑲᔪᖅᑑᑎᒃᓴᓂᒡᓗ, ᑐᕌᒐᕆᔭᐅᓂᐊᖅᑐᖅ ᐋᖅᑭᒃᓯᕙᓪᓕᐊᓂᕐᒧᑦ ᐊᑯᓂᐅᔪᓐᓇᖅᑐᓂᒃ ᓄᓇᓖᑦ ᐊᓯᔾᔨᕈᑎᒋᔪᓐᓇᖅᑕᖏᓐᓂᒃ. ᓯᕗᒻᒧᐊᖕᓂᖅ ᐃᓚᖃᒃᑲᓐᓂᕆᐊᖃᕋᔭᖅᑐᖅ ᐱᓕᕆᒃᑲᓐᓂᕐᓂᕐᒥᒃ ᓄᓇᓖᓪᓗ ᖃᐅᔨᒋᐊᖅᑕᐅᓗᑎᒃ, ᑲᔪᓯᓗᓂᓗ ᓇᑭᖖᒑᕈᓘᔭᖅᑐᑦ ᐱᓕᕆᖃᑎᒌᖕᓂᖓ, ᐊᒻᒪᓗᑦᑕᐅᖅ ᓄᓇᓖᑦ ᐱᓕᕆᔪᒪᓂᖓ ᐃᓚᐅᔪᒪᓂᖓᓪᓗ ᑲᔪᓯᓚᐅᖖᒋᓐᓂᕐᒥᓂ.  

ᓄᓇᕗᑦ ᒐᕙᒪᒃᑯᖏᑦ ᐱᕐᑯᒋᔭᖃᕈᒪᕗᑦ ᐃᓚᒋᔭᐅᔪᓂᒃ ᑲᑎᒪᔨᓂᑦ ᐃᓱᒪᒋᓯᒪᔭᖏᓐᓄᑦ ᐊᑐᓕᖁᓯᒪᔭᖏᓐᓄᑦ, ᖃᐅᔨᑎᑦᑎᓗᑎᒡᓗ ᑕᐃᒃᑯᐊ ᓄᓇᕗᑦ ᒐᕙᒪᖓᓂᒃ ᓯᕗᓪᓕᐅᔾᔨᓇᓱᒃᑐᑦ ᐋᖅᑭᑕᒥᓂᒃ ᖃᓄᖅᑑᕈᑕᐅᓯᒪᔪᓂᒃ ᐊᒡᒋᖅᑐᓂ ᐊᒥᓲᖖᒋᑦᑐᓂ ᑕᖅᑭᓂ ᐃᓱᒪᒋᔭᐅᓂᐊᖅᑐᑦ ᑕᐃᒃᑯᐊ ᐱᓇᔪᒃᑕᐅᔪᑦ..

ᑭ.
ᑐᑭᓯᓇᖅᓯᑎᑕᐅᒃᑲᓐᓂᕐᓂᖓ ᓄᓇᕗᑦ ᒐᕙᒪᖓᑕ ᐱᓇᔫᑎᖓ ᐃᒪᕐᒧᑦ ᓚᐃᓴᑖᕈᒪᓂᕐᒧᑦ

ᓇᓂᓯᕕᖕᒥ ᕼᐊᒻᓚᒃᑯᖃᖖᒋᒻᒪᑕ. ᐃᒃᐱᐊᕐᔪᒃ ᖃᓂᒋᔭᖓᓃᒻᒪᑦ.  

ᓄᓇᕗᑦ ᒐᕙᒪᒃᑯᖏᑦ ᐱᒋᐊᖅᑎᑦᑎᓚᐅᕐᒪᑕ ᖃᓄᖅᑑᖃᑎᖃᕈᒪᓪᓗᑎᒃ Breakwater Ltd.-ᑯᓐᓂᒃ ᐃᒻᒪᑲᓪᓚᐸᓘᓕᖅᑐᖅ, ᑐᒃᓯᕋᖅᖢᑎᒃ ᐃᓚᓕᐅᔾᔨᔪᒪᓪᓗᑎᒃ ᐅᑎᖅᑎᑦᑎᔪᒪᒧᑦ ᐱᔭᐅᔪᒪᖖᒋᑦᑐᓂᒃ ᓄᓇᕗᑦ ᒐᕙᒪᒃᑯᖏᑕ ᐃᒡᓗᖁᑎᖏᓐᓂᒃ, ᐱᓗᐊᖖᒍᐊᖅᖢᓂ ᖁᕕᖅᑕᕐᕕᐅᑉ ᐱᒪᔭᒃᑕᐅᓂᖓᓄᑦ ᐃᒡᓗᕐᔪᐊᖅ, ᐊᓯᖏᓐᓂᒡᓗ ᐱᓕᕆᐊᒃᓴᑯᓘᔭᕐᓂᒃ ᐊᖏᖅᑕᐅᓯᒪᔪᓂᒃ ᓄᓇᕗᑦ ᐃᒪᓕᕆᔩᑦ ᓚᐃᓴᖓᓄᑦ.  

ᖃᓄᖅᑑᕈᑕᐅᓚᐅᖅᑎᓪᓗᒍ ᑭᒡᒍᓯᐅᓂᐊᖅᑐᑦ, ᖃᐅᔨᒪᕗᒍᑦ ᐊᓯᐊᒎᖅᑐᒥᒃ ᓄᓇᑦᑎᐊᕐᒥ ᐃᒪᕐᒧᑦ ᓚᐃᓴᑖᕈᒪᓇᔭᖖᒋᑦᑐᒍᑦ, ᑭᓯᐊᓂ ᓄᓇᕗᑦ ᒐᕙᒪᒃᑯᖏᑦ ᐱᒋᐊᖅᑎᑦᑎᒃᐸᑕ ᐅᕙᒍᑦ ᓇᖕᒥᓂᖅ ᐅᑎᖅᑎᑦᑎᔾᔪᑎᒃᓴᑦᑎᓐᓂᒃ, ᐊᓯᖏᓐᓂᒡᓘᓐᓃᑦ ᐱᓕᕆᐊᒃᓴᑯᓘᔭᕐᓂᒃ ᓴᖅᑭᓕᕋᔭᖅᑐᓂᒃ ᓇᓂᓯᕕᖕᒥ.

ᒋ.  
ᑐᑭᓯᓇᖅᓯᑎᑕᐅᒃᑲᓐᓂᕐᓂᖓ ᐃᒪᕐᒥᒃ ᐊᑐᖅᑕᐅᕙᒃᑐᒥᒃ ᓇᖕᒥᓂᖃᕈᓐᓇᕐᓂᖓᑕ
ᒪᓕᒐᖅᑎᒍᑦ ᑕᐃᒎᓯᖃᕐᓂᖓ ᐊᖏᕈᑎᒃᑯᓪᓗ ᖃᐅᔨᒪᔭᒃᓴᐃᑦ ᐊᑐᐃᓐᓇᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᓇᓗᓇᐃᖅᓯᓇᔭᖅᐳᖅ ᐃᒪᖃᕈᓐᓇᕐᓂᖓ ᓇᓂᓯᕕᐅᑉ ᐃᓚᓕᐅᔾᔭᐅᓯᒪᓚᐅᖖᒋᒻᒪᑦ ᒐᕙᒪᑐᖃᒃᑯᑦ ᐊᖏᓂᖅᐹᖓᓂ ᓄᓇᒥᒃ ᓄᒃᑎᖅᑎᑦᑎᑎᓪᓗᒋᑦ ᐅᔭᕋᒃᓯᐅᕐᕕᒃ ᓴᖅᑭᑕᐅᑎᓪᓗᒍ; ᑕᐃᒪᐃᒻᒪᑦ, ᐅᒃᐱᕈᓱᒃᐳᒍᑦ ᒐᕙᒪᑐᖃᒃᑯᑦ ᑲᒪᔨᐅᓂᖏᓐᓂᒃ ᐃᒪᖃᕈᓐᓇᕐᓂᖓᓄᑦ ᖃᓂᒋᔭᖏᓪᓗ ᓄᓇᐃᑦ.
ᒥ.  
ᒥᑦᑕᕕᓕᕆᓂᖅ ᐃᒃᐱᐊᔪᖕᒧᑦ 

ᑭᖑᓪᓕᖅᐹᒥ, ᑐᑭᓯᐅᒪᔪᒍᑦ ᐃᒃᐱᐊᕐᔪᖕᒥᐅᑦ ᐃᓄᑐᖃᖁᑎᖏᓪᓗ ᐃᓱᒫᓘᑎᖃᕐᒪᑕ ᒥᑦᑕᕐᕕᖁᑎᖏᑕ ᐱᔨᑦᑎᕋᕈᑎᖏᓐᓂᒃ ᖃᖓᑕᓲᖅᑕᐅᕙᖕᓂᕐᒧᑦ. ᓄᓇᕗᑦ ᒐᕙᒪᒃᑯᖏᑦ ᐱᓕᕆᔪᒪᓂᖃᑦᑎᐊᕐᒪᑕ, ᐱᓕᕆᒻᒪᕆᒃᖢᑎᒡᓗ, ᑲᔪᓯᑎᑦᑎᔪᒪᒧᑦ ᐱᐅᓯᒋᐊᖅᑎᑦᑎᔪᒪᒧᓪᓗ ᒥᑦᑕᕐᕕᖕᒥᒃ ᒥᑦᑕᕐᕕᐅᓪᓗ ᐱᔨᑦᑎᕋᕈᑎᖏᓐᓂᒃ ᐃᒃᐱᐊᕐᔪᖕᒥᐅᓄᑦ. 
2.  ᐅᔭᕋᒃᓯᐅᕐᕕᖕᒥᒃ ᑕᐅᑦᑐᒋᓚᐅᖅᓯᒪᔭᖓᓄᑦ ᐅᑎᖅᑎᑦᑎᓂᕐᒥᒃ ᐅᒃᑯᐊᕐᓯᓂᕐᒥᒡᓗ ᐸᕐᓇᒃᑕᐅᓯᒪᔪᑦ
ᐅᐱᒋᔪᒪᕙᕗᑦ Breakwater Ltd-ᑯᑦ ᑐᓂᓯᓚᐅᕐᒪᑕ 2004 ᑕᐅᑦᑐᒋᓚᐅᖅᑕᖓᓄᑦ ᐅᑎᖅᑎᑦᑎᓂᕐᒥᒃ ᐅᒃᑯᐊᕐᓯᓂᕐᒧᓪᓗ ᐸᕐᓇᒃᑕᐅᓯᒪᔪᑦ ᑭᒡᒐᖅᑐᐃᓪᓗᑎᒃ ᐊᖏᔪᒻᒪᕆᖕᒥᒃ ᐱᐅᓯᕚᓪᓕᕈᑎᒃᓴᓂᒃ ᑕᐃᑲᓂ 2002-ᒥ ᓯᕗᓪᓕᖅᐹᒥᒃ ᐅᓂᒃᑳᓕᐊᕆᓯᒪᔪᓂ.

ᐱᖁᑎᑎᒍᑦ ᖃᓄᖅᑑᕈᑕᐅᓯᒪᔪᑦ ᑲᒪᒋᔭᐅᓪᓗᑎᒃ ᓄᓇᕗᒻᒥ ᐃᒪᓕᕆᔨᒃᑯᓐᓂ ᐃᑲᔪᖅᑐᖅᓯᒪᕗᑦ ᓄᓇᕗᑦ ᒐᕙᒪᒃᑯᖏᑕ ᐋᖅᑭᒋᐊᕈᓐᓇᐅᑎᖏᓐᓂᒃ, ᐃᓚᓕᐅᑎᓪᓗᒋᑦ ᐊᕙᑎᓕᕆᔨᒃᑯᑦ, ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ, ᐋᖅᑭᒋᐊᖅᓯᔪᒪᓪᓗᑎᒃ ᐊᒥᓱᓂᒃ ᖃᐅᔨᓴᖅᑐᓕᕆᓂᒃᑯᑦ ᐃᓱᒫᓘᑕᐅᔪᓂᒃ ᐊᑐᖁᔭᐅᔪᓂᒃ ᐆᒃᑐᕋᖅᑕᐅᓯᒪᔪᓂᒡᓗ ᑕᐅᑦᑐᒋᓚᐅᖅᑕᖓᓄᑦ ᐅᑎᖅᑎᑦᑎᓂᕐᒥᒃ ᐱᓕᕆᐊᖑᔪᒪᔪᓂᒃ. ᑐᓂᔭᐅᓯᒪᔪᖅ ᑭᒡᒐᖅᑐᖅᖢᒋᑦ ᐊᕙᑎᓕᕆᔨᒃᑯᑦ ᐃᓚᓕᐅᑎᓯᒪᔪᖅ ᑕᒪᓐᓇ ᓇᓗᓇᕈᓐᓃᖅᑎᑦᑐᒪᒧᑦ.

ᓄᓇᕗᑦ ᒐᕙᒪᒃᑯᖏᑕ ᐋᖅᑭᒋᐊᖅᓯᔨᖏᑦ ᓂᕆᐅᒃᐳᑦ ᑭᖑᓪᓕᖅᐹᒥ ᕿᒥᕐᕈᓂᐊᕋᒥᒃ ᑕᒪᑐᒥᖓ ᐱᓕᕆᐊᒃᓴᒥᒃ ᐱᓇᓱᐊᕈᓯᐅᓂᐊᖅᑐᒥ, ᐅᓂᒃᑲᐅᓯᐅᑦᑎᐊᕐᓂᐊᖅᑐᖅ ᓯᕗᒻᒧᓪᓗ ᑲᔪᓯᔾᔪᑕᐅᓗᓂ ᑕᐃᒃᑯᓇᖖᒐᑦ ᐱᖁᑎᓄᑦ ᐃᓱᒫᓘᑕᐅᓯᒪᔪᑎᒍᑦ, ᑕᐅᑐᒃᑕᖓᒍᑦ ᖃᐅᔨᒪᔭᖏᑦᑎᒍᓪᓗ ᐃᒃᐱᐊᕐᔪᖕᒥᐅᑦ ᐱᒻᒪᕆᐊᓗᖕᒦᑎᓪᓗᒍ ᐱᓕᕆᕝᕕᒋᔪᓐᓇᖅᑕᖓᑦ. `ᖃᐅᔨᒪᑦᑎᐊᖅᑐᒍᑦ ᐊᖏᕈᑎᑦᑎᓐᓂᒃ ᐃᑲᔪᖅᑐᕈᒪᓪᓗᑕ ᐃᒃᐱᐊᕐᔪᖕᒥᐅᓂᒃ ᐃᓱᒫᓘᑎᑦᑎᓐᓂᒃ ᐱᐅᙱᑦᑐᓂᒡᓗ ᐊᒃᑐᐃᓯᒪᔪᓂᒃ ᐊᔾᔨᒌᖖᒋᕈᓘᔭᖅᑐᓂᒃ, ᐊᒃᓱᕈᑦᑎᐊᕐᓂᐊᖅᖢᑕᓗ ᐱᐅᓂᖅᐹᓂᒃ  ᐱᓕᕆᖃᑎᒋᔭᕗᑦ ᓈᓚᒋᐊᖅᑐᖅᑐᓂ ᑭᐅᔪᓐᓇᕐᓂᐊᕐᒪᑕ ᑐᑭᖃᑦᑎᐊᖅᑐᓂᒃ ᓄᓇᓕᖕᓂ ᐊᐱᖅᑯᑕᐅᔪᓂᒃ ᐱᔾᔪᑎᒋᓪᓗᒍ ᑕᐅᑦᑐᒋᓚᐅᖅᓯᒪᔭᖓᓄᑦ ᐅᑎᖅᑎᑦᑎᓂᖅ ᐅᒃᑯᐊᕐᓯᓂᕐᒧᓪᓗ ᐸᕐᓇᒃᑕᐅᓯᒪᔪᓂ, ᐱᓕᕆᐊᒃᓴᕆᔭᐅᓪᓗᑎᒃ ᐊᔾᔨᒌᖖᒋᑦᑐᓄᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᒃᓴᖏᓐᓄᑦ. 

ᑕᕝᕙᖖᒑᖅᑐᖅ,
ᓲᓴᓐ ᕼᐋᑎ

